
 

 

Supervisoritut ilinniartitaaneq 2024 

Allanik ikorfartuineq, siunnersuineq aqqutissiuussinerlu suliannut ilaappata– imal. siunissami taamaattunik 

suliaqarsinnaanissamut piginnaaneqalerusuppit, taava supervisoritut ilinniartitaaneq SIF-imit aaqqisuunneqartoq ilinnut 

naleqqussinnaavoq. 

 
Ilinniartitaanermi, oqaloqatigiinnerni- pingaarutilinnik ilaannilu ajornakusoortunik oqaloqatigisannut pingaaruteqartunik, 

ataqatigiissaarisuuneq ilinniassavat. Ataasiakkaanik ataatsimoortunillu oqaloqateqarnerit ajornannginnerulersissavatit  

piginnaasatillu nukittorsarlugit. 

Tunuliaqutaasoq siunertaasorlu: 
 

supervisoritut ilinniartitaaneq inuup nammineq avatangiisaasalu oqaluttuassartaannik tunngaveqarnissamik 

isumaliutersuummik aallaaveqarpoq, ilinnullu ikorfartuinertalimmik, aqqutissiuussillunilu siunnersuinertalimmik suliaqartumut 

imal. ikorfartuisutut suliaqarnissamik kissaateqartumut naleqquttuulluni. 

 
Inuup nammineq avatangiisaasalu oqaluttuassartaannik tunngaveqarnissamik isumaliutersuut; oqaatsit, attaveqarfiit 

oqaluttuallu pillugit nukittuunik isumassarsiaqarpoq. Isumassarsiat isumaliornissamut, paasinarsaanissamut allannguinissanullu 

tunngaviliipput. Tamatuma peqatigisaanik periutsit qaffasissumik pitsaassusilimmik, ilinniagaqassutsikkut 

aaqqissuussaanikkullu ajornartorsiutinut assigiinngitsorpassuarnik periarfissiipput. 

 
Eqaatsumik atorneqarsinnaasunik atuagarsornikkut ilisimasaqalernissat ilisimasannillu atuisinnaalernissamik 

ineriartortitsinissat anguniagaavoq. Ilinniartitaanermi ataasiakkaanik ataatsimoortunillu ikorfartuinissaq 

piginnaaneqalerfigissavatit. 

 
 

Ilinniarninni makkuttaaq piginnaaneqarfigilissavatit: 
 

• Ataatsimoortuni toqqammavissiineq isumaliutiginnilersitsinerlu 

• Naleqartitanik, piginnaasanik, neriuutinik pingartinneqartunik suliaqarneq  

• Apersueriaatsit ammaasut ajornartorsiutaasutullu oqaluttuami ikersinertigut qaamanermik qinnguisut  

• Ajornartorsiummik tamatumalu avataani pisunik sunniuteqartunik naalaarneq, taamaalilluta ajornakusoortut 

naalaarlugit tamatumali peqatigisaanik inuit ataasiakkaat akiuiniarlutik iliuusaat naalaarlugit 

• Ikorfartugaq, sammisanut ajornartorsiutinullu assigiinngitsunut, ilinniagaqassutsikkut periarfissanik 

naapertuuttunik pilersitsinissaanut tapersersorlugu  

 
Ilinniarninni paasisimasaqarfigiligassatit: 



 

• Illit nammineq inuunerpit oqaluttuassartaasa ikorfartoqatigiiffimmi pingaaruteqassusaat/isumaat  
• Illit nammineq nukittuffitit unammilligassatillu 

• Pingaarutillip suunngitsutut pineqarneranik oqaatiginninniarluni, ajornartorsiutinik qanoq suliaqarsinnaaneq  

• Pisimasut sakkortuut imal. anigoruminaatsut, taakkulu oqaluttuanik mianernartunik tusarnaartarnitta 

pingaaruteqassusaanut tunngatillugu, illit nammineq misigisatit.  

 

Isumaliutersuut periusaasorlu: 
 

Oqaluttuarnerup periarfissiinera, oqaluttuat aqqutigalugit inuunerup isumaqalersarnera, oqaluttuat amerlasuut, 

oqaluttuarineqarsinnaasullu saqqummersartuniit suli amerlanerujuarnerannik paasinninnermik nassataqarpoq. Oqaluttuami 

tunngaviusumik isumassarsiaq tassaavoq, ajornartorsiutip ajornartorsiutaanera, inuillu taamaallaat oqaluttuanit 

ajornartorsiutinik ulikkaartunit, aammali inuunerisimasamit misilittakkanillu maannalu suli isumaqartinneqanngitsunik 

nassuiarneqarsinnaannginnerat. Ikorfartoqatigiinnermi ajornartorsiutip oqaluttuassartaanik aallaveqartumi, misilittakkanik, 

naleqartitanik neriuutinillu oqaluttuarnissaq pingaaruteqarportaaq. Taakkunannga maluginiaanikkuttaaq, 

oqimaaqatigiilersitsisoqarsinnaassaaq kissaatiginerusamullu ingerlanissamut iliuusissanut nutaanik 

periarfissiisoqarsinnaalluni. 

 
Inuup nammineq avatangiisaasalu oqaluttuassartaannik tunngaveqarnissamik isumaliutersuummi oqaatsit, attaveqarfiit, 

assigiinngissutsit ataqatigiillu soqutigisaapput. Suut tamarmik imminnut ataqatigiinnerat arlaannilu allanngortoqarpat 

tamarmi allanngornissaa” inuup nammineq avatangiisaasalu oqaluttuassartaannik tunngaveqarnissamik periarfissaq 

tunngaviusumik isumassarsiaavoq”. Taamaammat paasisinnaanissaanut, inuit ataatsimoortut/suliffimmi inuit 

assigiinngitsut imminnut sunniivigeqatigiittarnerat, qanorlu ililluni ilisimaaralugu allatut iliornikkut ajornartorsiummik 

suujunnaarsitsisinnaanerat, ikorfartoqatigiinnermi iluaqutaavoq.  

 

Ilinniartitseriaaseq: 
 

Modulit; saqqummiussineq, oqallinneq sungiusarnerlu pingaartillugit aaqqissugaapput. Ilinniarnerup ingerlanera tamaat 

atuagarsorneq sulinerlu sakkortuumik atassuserneqassapput, taamaalilluni inimi ilinniartitsivimmi ilisimalikkat peqataasut 

suliaannut atassuserneqartuarsinnaassallutik. 

Peqataanissamut piumasaqaatit: 
 

Ilinniartunngorsinnaasut tassaapput; peqorsaarnermut, peqqinnissamullu tunngasunik ilinniagalinni sivisuumik imal. akunnattumik 

sivisussusilimmik ingerlaqqiffiusumik ilinniagallit– ass. perorsaasut, ilinniartitsisut, inunnik isumaginninnermi siunnersortit, 

peqqissaasut, meeraaqqerisut. Ilinniakkap saniatigut ilinniartunngortussaq ilinniakkamini minnerpaamik ukiuni pingasuni 

misilittagaqassaaq. 

 
Nammineq piumassutsiminnik aaqqissuussisartut sungiusaqatigiillu: 

 
Modulit akornanni aaqqissuussisartuni naapittassaasi, ikorfartoqatigiinneq sungiusarlugu atuarsimasasilu oqaluuseralugit. 

Soraarummeernissannut tunngavissatut minnerpaamik pingasoriarlutit sungiusaqatigiinni ikorfartuisuussaatit. 
 

 
 
 



 

Sivisussusaa 
 

Ilinniartitaaneq ukiup aappaa affaanik sivisussuseqarpoq, ullunillu tallimanik sivisussusilinnik arfinilinnik moduleqarluni. Nuummi 

PI-mi sapaammiit sisamanngorneq ilanngullugu nal. 09.00-16.00 ilinniartitsisoqassaaq. 

 

Modulit nassuiaatitaat 
 

Moduli siulleq: 

 
Imarisai: Modulimi siullermi immitsinnut ilisaritinnissarput, ilinniartitaanerup aaqqisuussaanerata saqqummiunnissaa 

peqataasullu ikorfartoqatigiinnermik misilittagaasa tusarnissaat pingaartippagut. Tamatuma saniatigut inuup nammineq 

avatangiisaasalu oqaluttuassartaannik tunngaveqarnissamik isumaliutersuummi ilinniartitaanerup aallaavigisaani isummat 

pingaarnerit saqqummiunneqassapput.  

 
Tamatuma saniatigut ikorfartoqatigiinneq nassuiarniassavarput – suna ilisarnaatigaa, qanorlu ililluta periaatsinut allanut 

ikorfartoqatigiinnermut qanittunut- soorlu katsorsaanermut siunnersuinermullu atatillugu sapinngisamik pitsaanerpaamik 

ingerlaniarsarissaagut mianersorniarsaralutalu. Ikorfartoqatigiinnermik aallartitsinissamut tunngatillugu isummersuutit 

maluginiagassallu paasiniassavagut. 

 
Modulimi aamma ilissi nammineq inuunissi oqaluttuassartaa iserfigissavarput ikorfartuisunngornissasinnullu tunngatillugu 

qanoq isumaqarnera paasiniarlugu.  

 
Modulit aappaat: 

 

Imarisai: Modilit aappaanni naalaarneq apersuinerlu qitiutissavagut. Ajornartorsiummut ikorfartorniakkap kissaataanut suut 

apeqqutigineqarnissannik toqqaaniarnitsinni, aqqutissat amerlapput. Oqaluttuariaatsit assigiinngitsut 

oqaluttuarerusunnerusanullu aqqutissat ikorfartukkamut sulinermi nukissanik nutaanik pimoorussinermillu 

tuniseqataasinnaasut paasiniassavagut. 

 
Oqaloqatigisavit, ajornartorsiutip oqaluttuassartaata nutaanik periarfissiinissaata, ajornartorsiummit maannamut 

asserneqarsimasup pingaarutillip takusinnaanissaanut, qanoq ikiorsinnaanissaa eqqartussavarput. Qanoq sapinngisamik 

pitsaanerpaamik ikorfartukkap inuttut nammineq oqaluttuaanik, katsorsaanermut ikaarsaarani suliaqarsinnaaneq 

ukkatissavarputtaaq. 

 
 

Modulit pingajuat: 

 
Imarisai: Modulit pingajuat peqataasut ikorfartuinermi atorneqarnissaannut tunngassuteqarpoq. Qanoq ililluta peqataasut 

allat ikorfartukkap ilisimasaanik misilittagaanillu ikorfartuisissinnaavagut, tamatumalu peqatigisaanik periarfissanik allanik 

pilersitsisinnaanngolugit akuutissinnaavagut? Tamatumani eqimattanik aallartitsineq akuuffigisanillu qulaajaaneq 

pingaaruteqarpoq. Naalaarneq, apersuineq isumaliutiginninnerlu nikittaallugit aaqqissuussamik isumalioqatigiissitat pillugit, 

naliliinani nersuinanilu oqaluttuamik/iliuutsimik maluginiaaneq/uppernarsaaneq, kiisalu misigissutsit isummallu 

inissaqartillugit taalliarpalaartumik oqaatiginninneq pillugit isumassarsiat saqqummiunneqarlutillu sungiusarneqassapput. 

 
 

 

 



 

Oqaloqatigiinnerni ataqatigiissaarisuunissatsinni arlallit oqaaseqarsinnaaffianni, taamaammallu ataasiakkaanik ikorfartuinerniit 

paasilertoruminaassinnaanerup annertusinerani, ikorfartuisutut piginnaasat atorsinnaasagut aamma ukkatissavagut. Qanoq 

ililluta isumannaatsumik aqutsilluta, eqimattani pisut ammaffigiitigalugit ikorfartuineq siunnerfimmut eqqortumut 

ingerlassinnaavarput? 

 

 
 
Modulit sisamaat: 

 
Imarisai: Modulit sisamaanni qanoq assersuutit, assit pinnguarnerullu oqaluttuanik periarfissanillu nutaanik 

pilersitseqataasinnaasarnerat sammissavarput. Isumassasiullaqqinnerup ikorfartukkap, inuttut nammineq kinaassutsini 

naleqartitanilu pillugit ilisimasaanik qanoq nukittorsaasinnaanera sungiusassavarput. Allattarfissuarmik assigiinngitsutigut 

qanoq atuisinnaanissarput, tamatumunngalu atatillugu toqqaaniarnitsinni suut maluginiagassaasut aamma sammissavarput. 

 
Modulimi oqaluttuat namminerlu inuttut kinassutsimik inerniliinerit aamma ukkanneqarput. Inerniliinerit taakku 

ikorfartueqatigiiffimmut imminnut qaaqqusinnaasarnerat, uagullu oqaluttuatta inuttut sunniutaasa qanoq nammineq 

maluginiarsinnaanissaat, taamaalillutillu ikorfartoqatigiinnermut akornusiinnginnissaat sammissavagut. 

 
Modulit tallimaat: 

 

Imarisai: Modulimi tassani maluginiagassat pingaarutillit maluginiagassagut, ilinniagalimmik suliffimmini sakkortuunik 

misigisaqarsimasumik nalaataqarsimasumillu ikorfartuinissatsinni qitiutissavagut. Periuserisami nalaatat anigoruminaatsut 

taakkununngalu paasinnittariaatsit assigiinngitsut, kiisalu misigissutsit naapertorlugit oqaloqatigiinneq aallaaviupput. 

 
Timi timillu malugisai qisuariaataalu ukkatissavagut, qanorlu ikorfartoqatigiinnerup ilungersualersarnermut/stress 

nukissaarunnermullu tunngatillugu pitsaaliuutaasinnaanera sammisallugu. Ikorfartueqatigiinnermi qanoq nammineq 

periuseqarsinnaanerput, qanorlu ikorfartuisutut eqqarsartaatsikkut qanoq innitsinnik nakkutilliilluarnerusinnaanerput 

saqqummiutissavarput.  

 

Modulit arfernat: 

 
Imarisai: Ilinniartitaaneq naggaserlugu peqataasut ikorfartuisuusimanertik pillugu nalunaarusiamik, marluk sisamallu 

akornanni quppernilimmik, suliaqassapput. Nalunaarusiaq moduli sap. ak. pingasunik sioqqullugu ilinniartitsisunut 

tunniunneqassaaq, ilinniartitsisuniillu allakkatigut isummersorfigineqassalluni. 

 
Modulimi naggataajusumi tassani peqqataasut tamarmik nammineq ikorfartuinerminnit videomut immiussamik minutsinik 20-

inik sivisussulimmik, ataatsimoorluni saqqummiinermit isummersorfigisassamik, nassataqassapput. Angalaneq ilinniarnerlu, 

ilinniarnermi misigineqarlunilu anguneqartoq, ukkanneqassaaq. Tamatuma saniatigut peqataasut periusererusunnerusaat kiisalu 

ataasiakkaat siunissamut ikorfartuisarnermi suna periarfissarineraat ukkatissavagut. 

 


